
Bakterijski meningitis je akutna upala mehkih moždanih ovojnica. U novoroaenačkom i dojenačkom periodu često je udružen sa sepsom. Uzrokuje brojne neurološke i kognitivne sekvele. Incidenca sekvela je različita ovisno o uzročniku bolesti i stepenu oštećenja mozga. Poremećaj pažnje s hiperaktivnošću je razvojni poremećaj koji se manifestuje nepažnjom, impulsivnošću i hiperaktivnošću. Javlja se do sedme godine života. U Bosni i Hercegovini do sada nije rađeno istaživanje 0 povezanosti meningitisa i poremećaja pažnje s hiperaktivnošću. Ciljevi ovog istraživanja bili su: utvrditi zasupljenosti hiperaktivnosti u školske djece nakon prebolovanog bakterijskog meningitisa u prvoj godini života; utvrditi povezanost pojave hiperaktivnosti sa težinom kliničke slike u djece koja su prebolovala bakterijski meningitis u prvoj godini života. Studija je obuhvatila 60 ispitanika koji su prebolovali bakterijski meningitis u prvoj godini života i 60 školske djece približno istog uzrasta koji nisu prebolovali meningitis. Dobna distribucija ispitivane i kontrolne grupe je bribližno ista (osam godina). Spolna distribucija je 36/24 u korist dječaka u obje grupe. Poremećaj pažnje s hiperaktivnošću u ispitivanoj grupi utvrđen je u 37 (62%), a u kontrolnoj grupi u troje (5%) školske djece. Prvi simptomi hiperaktivnosti u obje grupe javili su se u trećoj godini života. Meningitis u prvom mjesecu života imalo je 50% ispitanika. Enterobacter species je najčešće izolovani uzročnik (51 %) meningitisa hiperaktivne djece, ali bez značajne statističke povezanosti s pojavom poremećaja pažnje i hiperaktivnošću. Polimorfonuklearna pleocitoza, proteinorahija i konvulzije u akutnoj fazi meningitisa nisu povezani s pojavom poremećaja pažnje s hiperaktivnošću, kao pojedinačni pokazatelji težine kliničke slike meningitisa. Tešku kliničku sliku meningitisa imalo je 55%, srednje tesku 30% a laksu 15% ispitanika. Težina kliničke slike meningitisa je statistički značajno povezana s pojavom poremećaja pažnje s hiperaktivnošću. 

